
  

 
A je femër apo vajzë  
dhe kërkon azil në Suedi?  

 
 

 

• Si duket ligji?  

• Si shkon procesi i azilit?  

• Çfarë të drejtash ke?  

 
Këtu gjenë informacion rreth të drejtave tua 
gjatë procesit të azilit dhe rreth asaj se ku 
mund të drejtohesh për më shumë informata, 
këshilla dhe përkrahje. 



  

Një fletushkë për ty 
                   

A je e kërcënuar në vendlindje nga burri yt, farefisi 
apo dikush tjetër? A je e bindur se policia në vendin 
tëndë nuk mund të të mbrojë? Apo mos je e kërkënu-
ar nga policia apo autoritete tjera? A e ke situatën 
edhe më të vështirë për faktin se je femër apo vajzë?  
 
Nëse përgjigja është po, lexo më tej. Kjo fletushkë 
është përpiluar për ti shtuar parakushtet e femrave 
dhe të vajzave për ti mbrojtur dhe mbikëqyrur të drej-
tat e veta gjatë procesit të azilit. 

 
 
Kush është refugjat? 

 
Refugjat sipas ligjit suedez është një person që ndien 
frikë të bazuar për përndjekje për shkak të racës, na-
cionalitetit, botëkuptimeve politike apo fetare apo për 
shkak të gjinisë, prirjeve seksuale apo për shkak të 
përkatësisë së një grupi tjetër shoqëror dhe nuk 
mundet, apo nuk dëshiron për shkak të frikës, të kër-
koj mbrojtjen e shtetit të vet. 
 



  

Ekzistojnë direktiva nga OKB-ja dhe Enti për migraci-
on që përshkruajnë se si duhet të shqyrtohen dhe 
vlerësohen arsyet e azilit që të mund tu ofrohen të 
gjithëve të njëjtat mundësi për status refugjati dhe një 
shqyrtim të sigurtë ligjor të azilit. Nevojave të femra-
ve, fëmijëve, homo-, biseksualëve dhe nevojave të 
transpersonave duhet tu kushtohet vëmendje e 
veçantë gjatë procesit të azilit. 
Si femër dhe vajzë është me rëndësi të kesh njohuri 
për procesin e azilit dhe për të drejtat tua. 
 
 
Çfarë është mirë të dijshë? 

 
- Përndjekja mund të ushtrohet edhe nga shteti edhe 
nga individët, p.sh. familja. 
 
- Ke të drejtë të kërkosh përkthyese, referente dhe 
përfaqësuese publike të gjinisë femërore. Shumë 
femrave u duket vështirë të flasin për gjëra të vështi-
ra në praninë e meshkujve. 
 
- Ke të drejtë për takime të veçanta me përfaqësue-
sin tëndë publik dhe me Entin për migracion. 
 



  

- Ti si femër mbi moshën 18 vjeç ke të drejtë për kar-
telë bankare personale nga Enti për migracion.  

                                            
- Nëse je nën moshën 18 vjeç ke të drejta të po-
saçme si fëmijë në procesin e azilit. 
                              
- Është me rëndësi që të gjitha arsyet e azilit të shpa-
losen herët gjatë procesit. Nëse vonon për të treguar 
shtohet rreziku që mos të të besojnë. Përpiqu pran-
daj që ti tregosh Entit për migracion dhe përfaqësue-
sit tëndë publik menjëherë sa më shumë që është e 
mundur, edhe nëse bëhet fjalë për përvoja të dhim-
bëshme si p.sh. kërcënim me vdekje, dhunim dhe 
keqtrajtim nga policët apo nga burri yt apo farefisi.  
                                                         
- Trego në atë mënyrë që në mes tjerash pyetjet në 
vijim të përgjigjen hollësisht: 
 
Cilat janë problemet tuaja? 
Çfarë do të ndodh nëse dëbohesh nga shteti? 
Kujt apo cilëve u frigohesh?  
Pse pikërisht ti do të pësoje? 
A njeh të tjerë në situatë të ngjashme që kanë patur 
problem?  



  

Nëse kërcënimi vjen nga familja jote apo nga per-
sona tjerë, çfarë do të ndodhte nëse shkon te policia 
dhe kërkon mbrojtje? 
A mund të shpërngulesh në ndonjë vend tjetër në 
shtetin tëndë?                                            
              
- Ke parasyshë se politika nuk bën fjalë vetëm për 
aktivitetet politike partiake. Rreziku për përndjekje 
mbi baza politike mund p.sh. gjithashtu të ndodhë 
nëse një person, me fjalë apo vepra, kundërshton 
ligjet apo normat sociale që parashkruajnë se si 
femrat/meshkujt dhe vajzat/djemtë ”e mirë” duhet të 
duken dhe të veprojnë.  
 
- Nëse e ndien veten keq gjatë intervistës me Entin 
për migracion – trego. Mund të kërkosh pauzë apo 
të kërkosh ti tregosh më gjerësishtë përfaqësuesit 
tëndë publik apo një psikologu. 
                       
- Mendo rreth asaj se a ekzistojnë dëshmi që mund 
ta vërtetojnë frikën tënde, p.sh. vërtetim nga shteti 
yt, letër kërcënuese, vërtetim mjekësor.  
 



  

- Ti je eksperte për jetën tënde. Mos u nis nga ajo 
se personat që i takon në procesin e azilit janë në 
dijeni për situatën tënde. 
 
- Gjithmonë ke të drejtë të ankohesh mbi vendimin 
për refuzim nga Enti për migracion në Gjykatën për 
migracion. Nëse nuk ke ndonjë përfaqësues, kon-
takto organizatat për përkrahje dhe këshillim. 
                                
- Ti si femër ke të drejtë për një jetë pa dhunë, kër-
cënime apo kontrollë. Nëse i nënshtrohesh dhunës, 
mbaje në mend se ti kurrë nuk je fajtore për dhu-
nën. Ti nuk je e vetmuar. 

 
Ku mund të drejtohesh? 
 
Mund të kontaktosh organizata të pavarura për 
përkrahje pa pagesë, informata dhe këshillim juridik 
gjatë procesit të azilit: 
 
Amnesty International  
(u ofron përkrahje azilkërkuesve etj.)  
www.amnesty.se, tel. 08-729 02 00 
 

http://www.amnesty.se/


  

HIV- Sverige  
(u ofron përkrahje personave me hiv/aids)  
www.hiv-sverige.se, tel. 08-714 54 10 
 
FARR 
(u ofron përkrahje azilkërkuesve etj.) 
www.farr.se 
 
Organizatat e femrave  
(u ofrojnë përkrahje të posaçme femrave që i janë 
nënshtruar dhunës) 
Roks www.roks.se  
SKR www.kvinnojour.com 
Linja për qetësinë e femrave (Kvinnofridslinjen) 
www.kvinnofridslinjen.se  
tel. 020- 50 50 50  
Biseda është pa pagesë 
 
RFSL  
(u ofron përkrahje homo-, biseksualëve dhe transper-
sonave) 
www.rfsl.se, tel. 08-501 629 00 
 
 
 

http://www.farr.se/
http://www.kvinnojouren.com/


Rådgivningsbyrån för asylsökande och flyktingar 
(Byroja për këshillime për azilkërkues dhe refugjatë)  
(u jep përkrahje azilkërkuesve etj.) 
www.sweref.org, tel. 0200-88 00 66  
Biseda është pa pagesë 
 
Rädda Barnen (Shpëto fëmijët)  
(ofron trajtim psikologjik për fëmijët)  
www.rb.se, tel. 08-698 90 19 
 
Svenska Röda Korset (Kryqi i kuq)  
(u jep përkrahje azilkërkuesve etj.) 
www.redcross.se, tel. 08-452 46 00  
 
 
 
________________________________________________ 
 
 

Kjo fletushkë është përpiluar nga Byroja për këshillime për azilkërkues 
dhe refugjatë. Byroja për këshillime është një shoqatë e pavarur 
jokomerciale e cila jep këshillime juridike pa pagesë për azilkërkuesit 
etj. 

  

http://www.rb.se/

